
 എന്നോരോന്നോതിയൎത്ഥിച്ചഥ സപദി മഹാ-
  ഭാഗനാം ഭാഗിനേയൻ-
 തന്നോടും തൻസഗൎഭ്യന്നോടുമരിയ മഹ
  മാതൃഭൂത്യാദിയോടും
 മന്നോർമന്നൻ പുറപ്പെട്ടഴകെഴുമൃഷിനാ-
  ഗക്കുളം പൂക്കു ശൎവ്വൻ-
 തന്നോമൽത്തൃപ്പദാബ്ജം തെളിവിനൊടു നമി-
  ച്ചാസ്ഥയാ യാത്രയായാൻ.        ൭൯


 പാട്ടിൽപ്പെട്ടവരൊത്തുചേൎന്നു നൃവരൻ
  തീവണ്ടിയേറീട്ടു തൻ-
 നാട്ടില്പെട്ടൊരിടങ്ങളല്ല ചെറുവ-
  ണ്ണൂരും കടന്നഞ്ജസാ
 കാട്ടുപ്പാടിയുമാശു തൃപ്പതിയതും
  ശ്രീതുംഗഭദ്രാദിയും
 കോട്ടപ്പാടു പെടാതെ കണ്ടു സരസം
  പൂനാവുമൂനം വിനാ.        ൮൦


 ബമ്പാപ്പട്ടണമാശു പുക്കു സകലം
  വീക്ഷിച്ചു ദാക്ഷിണ്യവാൻ
 തൻപാൎശ്വത്തിലണഞ്ഞ ശാസ്ത്രികളെ മാ-
  നിച്ചങ്ങയച്ചിട്ടുടൻ
 കുമ്പാശങ്ക വെടിഞ്ഞു നാസികയിലും
  കെല്പിൽജ്ജബൽപ്പൂരിലും
 വൻപാൎന്നൊരു നൃപൻ പ്രയാഗയതിലും
  ചെന്നെത്തി പിന്നെത്തദാ.        ൮൧


 ഒന്നിച്ചേവരുമൊത്തുചേൎന്നു പുനരാ-
  ത്തൃക്കാശി പുക്കാശു താൻ
 നന്ദിച്ചൻപൊടു ചെയ്തു ഗംഗയിലുടൻ
  സ്നാനാദി ദാനാന്വിതം

	ഈ താളിന്റെ ഗുണനിലവാരം:
 (വിശദവിവരങ്ങൾക്കു്  ഈ ലേഖനം കാണുക)

